
Por Antón Ferreira Lorenzo  

Agricultura e gandaría 
 

 O Museo Arqueolóxico de Santa Trega facilita ao visitante o coñecemento dalgunhas 

ferramentas que nos achegan aos recursos alimenticios dos habitantes que ocuparon os 

castros da Galaecia, hai dous mil anos. Nos cuncheiros, como xa vimos, consérvanse 

restos de gran valor que documentan a base alimentaria daquel entón; as fontes escritas, 

procedentes de autores clásicos, permítennos tamén saber cales eran eses produtos, e as 

análises polínicas, mesmo, nos certifican os distintos recursos consumidos no mundo 

castrexo.   
 

 Entre os fondos do Museo, temos os muíños barquiformes, que son máis antigos, e os 

circulares, que algúns autores consideran introducidos polos romanos; aínda que, por 

exemplo, nas escavacións dirixidas por Xulio Carballo Arceo no castro da Forca, datado 

entre os séculos IV e II a.C., polo tanto anterior á presenza romana na Galaecia, xa apa-

recen os muíños circulares ñrealizados en granito de grao fino ou medio de dúas micas, 

moi abundante na zona, e que constitúe o substrato rochoso do propio xacemento, polo 

que se pode afirmar que 

son de fabricación lo-

calò (ñCastro da Forca. 

Campaña 1984ò, L.X. Car-

ballo Arceo. Coruña. 1987). 
 

 A presenza de muíños 

danos idea da moenda, logo 

estamos a falar da práctica 

dunha agricultura cerealista: 

millo miúdo, cuxa palla se 

empregaba como alimento 

para os animais ou, se non 

estaba en condicións, como 

cama para as bestas; coas 

fariñas de trigo e centeo, 

elaboraban pan, e no caso 

do centeo a palla empregá-

base como cubrición das 

vivendas e almacéns. 
 

 A cebada empregouse, 

entre outros usos, para pro-

ducir cervexa que se bebeu 

en maior cantidade que o 

viño, o cal foi escaso e se 

consumía rapidamente nas 

festividades, se atendemos 

aos escritos de Estrabón 

que sinala que ños galaicos 

non tiñan viñoò. 
 

 Respecto aos posibles depósitos de auga que se distribúen polo poboado de Santa 

Trega, a modo de foxos escavados no chan, algúns autores considérannos como silos, 

similares aos atopados, por exemplo, no poboado castrexo de Castromao (Celanova, 

Ourense), que contiñan restos de grans de trigo carbonizados. 
 

 Entre as ferramentas utilizadas nas tarefas agrícolas, das que se ten información po-

los achados no monte Santa Trega, están as fouces. Tamén as escorias de cobre e bronce 

e a ganga de ferro, anunciándonos a existencia de obradoiros nos que se fabricaron aixa-

Muíño barquiforme.  

Muiño circular .  

 



Carrizal - xullo/agosto 2022                  - 3  -                                        NÜ 14 

das ou as mesmas fouces, entre outros útiles. 
 

 No sector de Calvo 1, apareceron dúas lagaretas para o prensado de aceite, a da foto 

non hai moitos anos 

estaba completa. A pre-

senza de oliveiras debeu 

ser abundante ou, polo 

menos, suficiente para 

satisfacer as necesidades 

puntuais dos castrexos 

de Santa Trega. 
 

 Se acudimos a ou-

tros restos atopados nas 

escavacións e aos textos 

de autores clásicos, co-

mo o xa mencionado 

Estrabón, descubrimos 

Vivenda cuberta con palla de centeo. 

Lagareta no poboado Calvo I 

que, ademais dos produ-

tos xa ditos, formaban 

parte da dieta dos cas-

trexos outros vexetais, 

como verzas, ou legumi-

nosas, coma chícharos e 

fabas. Trátase de produ-

tos procedentes do culti-

vo, aínda que polo rele-

vo do Monte, as terras 

de labor situábanse máis 

abaixo. 
 

 Xunto con estes pro-

dutos, estaban aquelou-

tros silvestres como as 

moras e os arándonos; os froitos secos, como as noces e as castañas. Das landras obtiñan 

fariña, un recurso substituto dos cereais durante unha parte do ano, dada a abundancia de 

carballos no territorio, sendo utilizadas en ocasións mesturadas con outros cereais. 

A gandaría 
 

 Respecto á gandaría, sábese que os castrexos criaban cabalos e gando vacún, ovellas, 

cabras, porcos e galiñas. Agora ben, as condicións urbanísticas de Santa Trega impiden a 

presenza da gandaría maior no interior do poboado, polo que é probable que existisen 

recintos específicos para gardar os équidos e as reses fóra do espazo habitacional: o ante-

castro. No caso do Monte da Guarda, está aínda por descubrir; pensemos que só está 

escavado un dez por cento da 

superficie que se supón ocupada 

hai dous mil anos, arredor de 21 

hectáreas (como 20 campos de 

fútbol). Esta gandaría maior foi 

empregada para o traballo e pro-

dución de leite, e só cando pola 

idade non rendían o suficiente, 

sacrificábase para o consumo 

humano.  
 

 O arqueólogo Manuel Fernán-

dez, na campaña de escavación 

Depósito de auga ou silo? 

Vide 


